
Na osnovu Odluke Skupštine Bosansko-podrinjskog kantona Goražde o davanju saglasnosti na Program Ruralnog razvoja za 2012.godinu broj: 01-14-423/12 od 29.05.2012. godine, utvrđenog Budžetom Bosansko-podrinjskog kantona Goražde za 2012. godinu, Ministarstvo za privredu Bosansko-podrinjskog kantona Goražde, o b j a v lj u j e:

JAVNI  POZIV

za podnošenje aplikacija za korištenje sredstava po Programu Ruralnog razvoja za 2012. godinu utvrđenog Budžetom Bosansko-podrinjskog kantona Goražde 

za 2012. godinu


Pozivaju se neprofitne organizacije i jedinice lokalne samouprave koje se bave aktivnostima ruralnog razvoja na području Bosansko-podrinjskog kantona Goražde da mogu podnijeti prijedloge projekata i zahtjeve za sredstvima u skladu sa odredbama Programa Ruralnog razvoja za 2012. godinu, Ministarstvu za privredu BPK-a Goražde za slijedeće ciljeve:

· Povećanje konkurentnosti ruralnih područja,
· Zaštita i razvoj ruralnog okruženja,
· Razvoj ruralnog turizma.

Opšti uslovi za učestvovanje  aplikanata u Programu su:

· Da imju status jedinica lokalne samouprave na području Bosansko-podrinjskog kantona Goražde,
· Da su registrovane na području Bosansko-podrinjskog kantona Goražde kao neprofitne organizacije,
· Da su aktivne u oblasti ruralnog razvoja na području Bosansko-podrinjskog kantona Goražde,

· Da nemaju neizmirenih obaveza za poreze i doprinose osim obaveza koje su obuhvaćene ugovorom o reprogramiranju obaveza.

Aplikant može dostaviti više prijedloga projekata, ali maksimalno jedan prijedlog projekta u okviru jednog specifičnog cilja.

Podnošenje zahtjeva za sredstvima dozvoljeno je u izuzetnim slučajevima, u vanrednim okolnostima i u slučaju finansiranja jedne ili manjeg broja aktivnosti do limita koji je propisan za finansiranje zahtjeva. 

U okviru jednog cilja aplikant ne može podnijeti prijedlog projekta i zahtjev za sredstvima.

Prioritetne aktivnosti i mjere su definisane zasebno za svaki posebni cilj.

Aktivnosti i mjere iz oblasti povećanja konkurentnosi koje imaju prednost za učestvovanje u programu u okviru prvog posebnog cilja su:

· Rekonstrukcija, sanacija i pročišćavanje ruralnih puteva i puteva do poljoprivrednih parcela,

· Podrška mladim poljoprivrednim proizvođačima za dostizanje komercijalnog statusa, 

· Stručno usavršavanje mladih poduzetnika u poljoprivredi i dodatnim djelatnostima,

· Povećanje proizvodnje, kvaliteta  i prodaje tradicionalnih proizvoda,

Aplikanti mogu predvidjeti i implementaciju ostalih aktivnosti i mjera koje doprinose povećanju konkurentnosti ruralnih područja.

Aktivnosti i mjere iz oblasti zaštite i razvoja ruralnog okruženja koje imaju prednost za učestvovanje u programu u okviru drugog posebnog cilja su:

· Poboljšanje stanja komunalne infrastrukture u seoskim područjima u visinskim područjima kantona,

· Promociji organske proizvodnje,

· Uređenje i zaštita okoliša u ruralnim područjima, 

Aktivnosti i mjere iz oblasti ruralnog turizma koje imaju prednost za učestvovanje u programu  u okviru trećeg posebnog cilja su:

· Povećanje mogućnosti za ostvarivanje prihoda iz dodatnih djelatnosti,

· Razvoj novih dodatnih djelatnosti u ruralnim područjima,

· Razvoj ruralnog i seoskog turizma,

· Uređenje okoliša u područjima od značaja za kulturno istorijsko naslijeđe.

Projektima koji uključuju volonterski rad građana u projektnim aktivnostima će biti pružena dodatna prednost.

Nepofitne organizacije i jedinice lokalne samouprave koje u predhodnoj godini nisu dostavile na vrijeme izvještaj o utrošku sredstava, a bili su od ovog Ministarstva obavješteni da traženo dostave ili isti kad je bio dostavljen nije bio potpun, nemaju pravo učešća.

Javni poziv ostaje otvoren do 28.09.2012. godine do 16.00.sati.

Detaljne informacije za podnošenje zahtjeva i Projekata za sva tri cilja po Programu   Ruralnog razvoja za 2012. godinu mogu se dobiti u Kantonalnom ministarstvu privrede (Sektor za poljoprivredu), te na telefon broj: 224-028 i 227-857.

Broj:

Goražde, 06.09.2012.godine.

                                                                                                 M I N I S T A R
                                                                                                  Emir Hodović, dipl.pravnik
